
 
საქართველოს საარჩევნო ადმინისტრაცია –

საქართველოს ცენტრაური საარჩევნო კომისიის

დადგენილება №17/2023
2023 წლის 20 თებერვალი

ქ. თბილისი

 
„საოლქო საარჩევნო კომისიის წევრთა შესარჩევი კონკურსის დებულების დამტკიცების შესახებ”
საქართველოს ცენტრალური საარჩევნო კომისიის 2012 წლის 2 მარტის №10/2012 დადგენილებაში

ცვლილებების შეტანის შესახებ
საქართველოს ორგანული კანონის „საქართველოს საარჩევნო კოდექსი” 77-ე მუხლის  მე-5 პუნქტისა და
საქართველოს ორგანული კანონის „ნორმატიული აქტების შესახებ“ მე-20 მუხლის საფუძველზე,
საქართველოს ცენტრალური საარჩევნო კომისია ადგენს:
მუხლი 1
„საოლქო საარჩევნო კომისიის წევრთა შესარჩევი კონკურსის დებულების დამტკიცების შესახებ”
საქართველოს ცენტრალური საარჩევნო კომისიის 2012 წლის 2 მარტის №10/2012 დადგენილებით (სსიპ
„საქართველოს საკანონმდებლო მაცნე”, ვებგვერდი – www.matsne.gov.ge, 05/03/2012,
010320010.15.008.016028) დამტკიცებული დებულების მე-7 მუხლის:
1. პირველი პუნქტი ჩამოყალიბდეს შემდეგი რედაქციით:

„1. საოლქო საარჩევნო კომისიის წევრთა კონკურსში მონაწილეობის უფლება აქვს საქართველოს
ქმედუნარიან მოქალაქეს 21 წლიდან, რომელიც ფლობს სახელმწიფო ენას, აქვს უმაღლესი განათლება,
საარჩევნო ადმინისტრაციის მოხელის სერტიფიკატი და რომელიც აკმაყოფილებს საქართველოს
ორგანული კანონის „საქართველოს საარჩევნო კოდექსი” მე-20 მუხლის მე-11, მე-17 და 171 პუნქტებითა
და საქართველოს კანონის „საჯარო სამსახურის შესახებ” 27-ე მუხლის მე-2 პუნქტის „ა”, „გ” და „დ”
ქვეპუნქტებით დადგენილ მოთხოვნებს.”.

2. მე-9 პუნქტის „ზ” ქვეპუნქტის შემდეგ დაემატოს შემდეგი შინაარსის „თ” და „ი” ქვეპუნქტები:

„თ) ბოლოს ჩატარებული ორი საერთო არჩევნებიდან ან ბოლოს ჩატარებული ორი შუალედური
არჩევნებიდან რომელიმეს დანიშვნის შემდეგ იყო პარტიის მიერ დანიშნული საარჩევნო კომისიის
წევრი, საარჩევნო სუბიექტი ან საარჩევნო სუბიექტის წარმომადგენელი;

ი) ბოლოს ჩატარებული საერთო არჩევნების წლის დასაწყისიდან ან ბოლოს ჩატარებული შუალედური
არჩევნების წლის დასაწყისიდან იყო რომელიმე პარტიის შემომწირველი.”.
მუხლი 2
ეს დადგენილება შეიძლება გასაჩივრდეს თბილისის საქალაქო სასამართლოს ადმინისტრაციულ
საქმეთა კოლეგიაში (მისამართი: ქ. თბილისი, დავით აღმაშენებლის ხეივანი №64) მისი მიღებიდან 2
კალენდარული დღის ვადაში.
მუხლი 3
ეს დადგენილება ამოქმედდეს გამოქვეყნებისთანავე.
მუხლი 4
ეს დადგენილება გავრცელდეს 2022 წლის 29 დეკემბრიდან წარმოშობილ სამართლებრივ
ურთიერთობებზე.

კომისიის თავმჯდომარე გიორგი კალანდარიშვილი
კომისიის მდივანი გიორგი ჯავახიშვილი

